
IL-FWIEHA TAL-MIZERIKORDJA

Meta xi hadd ihares lejna bl-ikrah, ahna gieli nuzaw l-espressjoni: “Qisni ghandi naghtik!”.
Ghax verament, meta min hu midjun ma jroddx il-flus, is-sellief iqarras wiccu. Imma jekk
dan japplika ghall-kredituri kollha, jien cert li fil-konfront taghna, Alla, li mieghu ghandna
djun kbar, gatt ma hu ser iqarras wiccu. Ghal Alla, il-kuncett ta’ gustizzja huwa differenti
minn taghna, u forsi ghalhekk hawn min ma jistax jifthem lil Alla. Bejnietna ahna nhaddmu 1-
gustizzja retributtiva, fis-sens li kulhadd jiehu dak li haqqu: ghalhekk min jiddejjen ghandu
jrodd sal-ahhar habba. Imma f’Alla mhux hekk. Lil dak li jongsu (debitur), Alla ma jaghtihx
il-piena, imma jwassallu l-mizerikordja tieghu biex hekk kif il-midneb iduq din il-benna,
jinfetah ghall-mahfra.

Din il-verita Ges jfissirha bl-istorja ta’ dawk it-tnejn min-nies li kellhom id-dejn ma’ wiehed
li jislef. Minkejja li ma kellhomx minn fejn ihallsu dejnhom, is-sinjur hafrilhom it-tnejn (ara
Lq 7). Is-sinjur hafrilhom meta kien jaf li impossibbli ghalihom li xi darba jroddulu dak li
haqqu. Hekk jaghmel Alla maghna. Huwa jaghdirna u jahfrilna wkoll meta jaf li minhabba d-
dghufija u I-limitazzjonijiet taghna ahna gatt mhu ser jirnexxilna nigu at par mieghu, fis-sens
li gatt mhu ser jirnexxilna ninfatmu ghalkollox mid-dnub u nqgieghdu fil-prattika 1-progetti
tieghu ghalina.

Kemm hawn min huwa midjun u meta jintebah li fl-ahhar tax-xahar mhux ser jghaqqgad is-
somma li ghandu jaghti, jahbat jagta’ gqalbu ghax min silfu jista’ jtellghu 1-qorti! Alla ghandu
atteggjament differenti ghalkollox — qgatt ma hu ser ike¢¢ina mid-dar tieghu, anki jekk
nibgghu debituri mieghu.

Hekk gralha din il-mara li dahlet fid-dar ta’ Xmun il-Farizew. Ma setghetx tostor dnubha,
ghax kienet midinba pubblika. Minhabba l-imgiba hazina taghha, hija kienet fuq fomm in-
nies. Biex tiltaga’ ma’ Gesu, hija sabet il-kuragg biex tmur kontra r-regoli socjali ta’
zmienha, invadiet id-dar ta’ Xmun bir-riskju li ma tkunx mifhuma, tlagqatha fuq wic¢cha u tigi
mibzuga ’l barra. L-imhabba taghha ghal Gesu kienet tisboq bil-bosta l-iskemi socjali u
religjuzi. Nissuspetta li din ma kinitx l-ewwel darba li giet wi¢¢ imb wic¢ ma’ Gest — wisq
probabbli kienet daget il-hlewwa ta’ kliemu jew lemhitu jaghmel xi att ta’ karita. IlI-
mizerikordja ta’ Alla sagitha biex tinxtehet f’riglejin Gesi. Kemm nixtieq li ahna wkoll
ikollna l-istess xorti li kellha din il-midinba: li qalbna tishon meta tisma’ 1-kelma ta’ Kristu u
hekk inhaffu I-pass biex nidhlu u naghmluha mieghu.

L-ghemejjel li ghamlet din il-mara f’riglejn Gesti ma humiex tas-soltu. “Qaghdet warajh
hdejn riglejh, tibki u xxarrablu riglejh bi dmughha u tixxuttahomlu b’xuxitha; imbaghad
bisitlu riglejh u dilkithomlu biz-zejt ifuh” (Lq 7:38). Ma lissnet ebda kelma, imma
b’ghemilha kantat imhabbitha ghal Gest. F’dik l-okkazjoni, din il-mara Kkissret zewg
“vazetti”: dak tal-alabastru li kien fih zejt ifuh, u dak tal-laham (galbha) li minnu hareg id-
dmugh. Dmughha kien espressjoni tal-indiema li garrbet kif ukoll sinjal tal-ferh li mela lil
galbha ghax fi Kristu sabet lil Alla li jac¢ettaha kif inhi. Fil-fatt bis-skiet tieghu Gesti wrieha
li kien qged jilgaghha, japprezzaha u jhobbha. Propju ghax ihobbha, lil dik li ghazlet li
toqghod fuq wara u mal-art, Gesu issa jpoggiha fi¢-centru tal-grajja. Hekk jigrilhom dawk li



ahna, “in-nies tal-Knisja”, irriduhom jibgghu barra, jew jekk jixirfu fid-dar fejn jghammar
Ges, ninsistu li jibqghu fuq wara!

Li kien ghalih, Xmun il-Farizew kien lest li jisfratta din i¢-celebrazzjoni tal-hniena divina.
Skontu, din il-mara midinba ma kellhiex “tmiss” ma’ Gesu — id-dnub taghha kien
“jiskomunikaha” darba ghal dejjem minn Gesu. Postha kien barra. Imma l-aktar li fixkel lil
Xmun kienet il-mizerikordja li Gesti wera ma’ din il-mara, tant li mbaghad gieh dubju jekk
Kristu kienx profeta veru jew le. Sfortunatament hekk qged jigrilhom xi whud mill-Insara
llum. Qed jirritaw ruhhom meta jisimghu lil “profeta” jipprietka u jikkomunika I-
mizerikordja ta’ Alla. Hawn min sahansitra jissuspetta li propju minhabba dan il-fatt, “il-
profeta” maghzul u mibghut minn Alla ghalina f’dan il-mument tal-istorja ma huwiex profeta
veru imma xi imbruljun jew populista.

Kristu haga wahda jitlob minn Xmun: jitolbu jhares lejn din il-mara b’ghajnejn godda! Fiha
ma kellux jara dik li kisret il-ligi jew li ghamlet il-hazin, imma minflok kellu jilmah fiha 1-
persuna hielsa u mfejga mill-hniena ta’ Alla. Bhal hafna minna, Xmun kellu harsa limitata: ra
biss l-imgiba esterna ta’ din il-mara — dak li jissejjah I-ordni oggettiv. Barra li ma seta’ qatt
jiggudika x’hemm fil-gewwieni ta’ din il-persuna, Xmun lanqas kellu 1-hila japprezza d-diqa,
it-tbatija u d-dmugh taghha. Dan hu li nehtiegu ahna: li nitghallmu ma niggudikaw lil hadd,
ghax anki jekk dak li jidher ma jkunx jagbel perfettament ma’ dak 1li Alla jindikalna fil-
Vangelu, jista’ jigri li suggettivament dik il-persuna jkollha responsabbilta morali differenti.

Dettall interessanti f’dan ir-rakkont huwa li 1-grajja kollha ssehh madwar il-“mejda tal-ikla”.
Xmun kien konvint li madwar din il-mejda ma kienx hemm spazju ghal din il-midinba
pubblika. Ghall-kuntrarju, Gesu ja¢cettaha. Il-mejda tal-ikel toffri 1-okkazjoni biex il-midneb
jaghmel esperjenza tal-mizerikordja ta’ Alla. Ahna wkoll niltagghu madwar il-mejda tal-
Ewkaristija. Ma naghmlux minn din il-mejda ghodda tal-qasma bejn il-gqaddisin mill-
midinbin. Kif jghallimna 1-Papa Frangisku, “I-Ewkaristija mhix il-premju tal-perfetti, imma
rimedju generuz u ikel ghal min hu dghajjef” (Amoris Ietitia, 305).

Fid-dawl ta’ dawn ir-riflessjonijiet, nawguralkom li bhal din il-mara li ltagghet ma’ Kristu
ghand Xmun, ilkoll tkunu tarmu I-fwieha, anki jekk intom debituri ma’ Alla. Il-fwieha li
tibga’ mhix dik taz-zjut aromatici, imma tal-mizerikordja ta’ Alla.



